
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
2008 во вылö Коми Республикаын йöзлысь дзоньвидзалун видзан муниципальнöй системаысь фельдшерско-акушерскöй пунктъясса, регыдъя медицинскöй отсöг сетан учреждениеясса да подразделениеясса медицинскöй персоналлы сьöм мынтöм йылысь
Медым збыльмöдны "Йöзлысь дзоньвидзалун видзан муниципальнöй системаысь фельдшерско-акушерскöй пунктъясса медицинскöй персоналлы, регыдъя медицинскöй отсöг сетан учреждениеясса да подразделениеясса врачьяслы, фельдшеръяслы да медицинскöй сестраяслы, а найö кö муниципальнöй юкöнса мутасын абуöсь – Россия Федерацияса субъектъяслöн регыдъя медицина отсöг сетан учреждениеясын да подразделениеясын сьöм мынтöм вылö Россия Федерацияса субъектъяслöн бюджетъяслы федеральнöй бюджетысь 2008 да 2009 воясын субсидияяс сетан пöрадок йылысь" Россия Федерацияса Правительстволысь 2007 во декабр 15 лунся 871 №-а шуöм, Коми Республикаса Правительство шуис:

1. 2008 вося январ 1 лунсянь урчитны сьöм мынтöм сы мында, мыйта урчитöма Йöзлысь дзоньвидзалун видзан муниципальнöй системаысь фельдшерско-акушерскöй пунктъясса медицинскöй персоналлы, регыдъя медицинскöй отсöг сетан учреждениеясса да подразделениеясса врачьяслы, фельдшеръяслы да медицинскöй сестраяслы, а найö кö муниципальнöй юкöнса мутасын абуöсь – Россия Федерацияса субъектъяслöн регыдъя медицина отсöг сетан учреждениеясын да подразделениеясын сьöм мынтöм вылö Россия Федерацияса субъектъяслöн бюджетъяслы федеральнöй бюджетысь 2008 да 2009 воясын субсидияяс сетан правилöясын, мый вынсьöдöма Россия Федерацияса Правительстволöн 2007 во декабр 15 лунся 871 №-а шуöмöн:
а) фельдшерско-акушерскöй пунктъясса медицинскöй персоналлы:

фельдшеръяслы (акушеркаяслы), медицинскöй сестраяслы (сы лыдын патронажнöй медицинскöй сестраяслы);

б) регыдъя медицинскöй отсöг сетысь медицинскöй персоналлы:

врачьяслы, фельдшеръяслы (акушеркаяслы), медицинскöй сестраяслы.

2. Вынсьöдны:

а) Йöзлысь дзоньвидзалун видзан муниципальнöй системаысь фельдшерско-акушерскöй пунктъясса, регыдъя медицинскöй отсöг сетан учреждениеясса да подразделениеясса медицинскöй персоналлы сьöм мынтöм вылö меставывса бюджетъяслы 2008 воын субвенцияяс сетöм кузя рöскод сьöмöн могмöдан правилöяс (водзö – Сьöмöн могмöдан правилöяс) 1 №-а содтöд серти;
б) Йöзлысь дзоньвидзалун видзан муниципальнöй системаысь фельдшерско-акушерскöй пунктъясса, регыдъя медицинскöй отсöг сетан учреждениеясса да подразделениеясса медицинскöй персоналлы сьöм мынтан пöрадок 2 №-а содтöд серти.
Коми Республикаса йöзлысь дзоньвидзалун видзан министерстволы:

а) нуöдны йöзлысь дзоньвидзалун видзан муниципальнöй системаысь фельдшерско-акушерскöй пунктъясса, регыдъя медицинскöй отсöг сетан учреждениеясса да подразделениеясса медицинскöй персоналлы регистр;

б) мöдöдны быд тöлысь, тöлысьлöн 15 лунысь оз сёрöнджык, мый локтö отчётнöй бöрся, Йöзлысь дзоньвидзалун видзан да йöзлы отсöг сетан агентствоö Коми Республикаса республиканскöй бюджетлöн да муниципальнöй юкöнъясса меставывса бюджетъяслöн рöскод йылысь, кутшöмъяс могмöдсьöны субвенцияяс отсöгöн Россия Федерацияса йöзлысь дзоньвидзалун видзан да йöзлы отсöг сетан министерствоöн вынсьöдöм форма серти, отчёт.
4. Коми Республикаса сьöм овмöс министерстволы могмöдны сьöмöн рöскод, мый йитчöма тайö шуöм збыльмöдöмкöд, федеральнöй бюджетысь тайö могъяс вылö воан сьöм тшöт весьтö.
5. "2008 во вылö Коми Республикаса республиканскöй бюджет йылысь" Коми Республикаса Оланпаслöн 44 статья серти 2007 воын торъя могъяс вылö используйттöм сьöм, мый сетöма Коми Республикаса республиканскöй бюджетысь меставывса бюджетъясö, 2008 воын колö видзны тайö жö могъяс вылö.

6. Сійö рöскодыс, мый йитчöма йöзлысь дзоньвидзалун видзан муниципальнöй системаысь фельдшерско-акушерскöй пунктъясса, регыдъя медицинскöй отсöг сетан учреждениеясса да подразделениеясса медицинскöй персоналлы сьöм мынтöмкöд, вештыссьö 2008 во вылö Коми Республикаса республиканскöй бюджетлöн öтувъя бюджетнöй роспись серти.

7. Коми Республикаса йöзлысь дзоньвидзалун видзан министерстволы öтвылысь Коми Республикаса сьöм овмöс министерствокöд котыртны удж олöмö пöртысь федеральнöй власьт органъяскöд, медым сетны субсидия Коми Республикалы фельдшерско-акушерскöй пунктъясса медицинскöй персоналлы, регыдъя медицинскöй отсöг сетысь врачьяслы, фельдшеръяслы (акушеркаяслы) да медицинскöй сестраяслы федеральнöй бюджетысь коланлун серти тырвыйö сьöм законодательство серти.
8. Лыддьыны вынтöмöн:

"Йöзлысь дзоньвидзалун видзан муниципальнöй системаысь фельдшерско-акушерскöй пунктъясса, регыдъя медицинскöй отсöг сетан учреждениеясса да подразделениеясса (а найö кö муниципальнöй юкöнса мутасын абуöсь – Коми Республикалöн регыдъя медицина отсöг сетан государственнöй учреждениеясса да подразделениеясса) медицинскöй персоналлы сьöм мынтöм йылысь" Коми Республикаса Правительстволысь 2007 во февраль 20 лунся 33 №-а шуöм;

"Йöзлысь дзоньвидзалун видзан муниципальнöй системаысь фельдшерско-акушерскöй пунктъясса, регыдъя медицинскöй отсöг сетан учреждениеясса да подразделениеясса (а найö кö муниципальнöй юкöнса мутасын абуöсь – Коми Республикалöн регыдъя медицина отсöг сетан государственнöй учреждениеясса да подразделениеясса) медицинскöй персоналлы сьöм мынтöм йылысь" Коми Республикаса Правительстволöн 2007 во февраль 20 лунся 33 №-а шуöмö вежсьöмъяс пыртöм йылысь" Коми Республикаса Правительстволысь 2007 во ноябр 21 лунся 271 №-а шуöм.

9. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Кутаевалы.

Коми Республикаса Юралысь                                                    В.Торлопов

Сыктывкар

2008 вося февраль 29 лун
40 №

ВЫНСЬÖДÖМА
Коми Республикаса Правительстволöн

2008 во февраль 29 лунся 40 №-а шуöмöн

(1 №-а содтöд)

Йöзлысь дзоньвидзалун видзан муниципальнöй системаысь фельдшерско-акушерскöй пунктъясса, регыдъя медицинскöй отсöг сетан учреждениеясса да подразделениеясса медицинскöй персоналлы сьöм мынтöмъяс вылö меставывса бюджетъяслы 2008 воын субвенцияяс сетöм кузя рöскод сьöмöн могмöдан

ПРАВИЛÖЯС

 1. Тайö Правилöясыс урчитöны рöскод сьöмöн могмöдан пöрадок, медым 2008 воын сетны меставывса бюджетъяслы субвенцияяс (водзö – субвенцияяс)  йöзлысь дзоньвидзалун видзан муниципальнöй системаысь фельдшерско-акушерскöй пунктъясса медицинскöй персоналлы (фельдшерско-акушерскöй пунктъясса веськöдлысьяслы, фельдшеръяслы, акушеркаяслы, медицинскöй сестраяслы, сы лыдын патронажнöй медицинскöй сестраяслы) да регыдъя медицинскöй отсöг сетысь учреждениеясса да подразделениеясса врачьяслы, фельдшеръяслы (акушеркаяслы), регыдъя медицина отсöг сетысь медицинскöй сестраяслы сьöм мынтöм вылö.
2. Меставывса бюджетъяслы субвенцияяс сетсьöны сы мында, мыйта воис сьöмыс федеральнöй бюджетысь, да Коми Республикаса Правительствоöн урчитöм мында удждон дорö районса коэффициентъяс арталöмöн, мый урчитöма СССР-са государственнöй власьт органъяслöн либö федеральнöй государственнöй власьт органъяслöн решениеясöн, öти нога социальнöй вот кузя отчислениеясысь, пенсионнöя быть страхуйтöм вылö страхöвöй взносъясысь да удж вылын неминучаясысь да профессиональнöй висьöмъясысь социальнöя быть страхуйтöм кузя страхöвöй взносъясысь, а сідзжö медицинаын уджалысьяслы гарантияяс сетöм вылö сьöмысь, кутшöмъясöс  урчитöма Россия Федерацияса удж кодекслöн 114 статьяöн, 139 статьяса нёльöд юкöнöн, 167, 183, 187 статьяясöн.
3. Меставывса бюджетъяслы субвенцияяс сьöмöн могмöдöм вылö рöскодыс олöмö пöртсьö 2008 во вылö Коми Республикаса öтувъя бюджетнöй роспись серти бюджетнöй обязательствояслöн лимит мында, мый индöм ногöн артыштöма Коми Республикаса республиканскöй бюджетлöн сьöмöн медшöр веськöдлысьлы тайö Правилöяслöн 1 пунктын индöм могъяс вылö.
4. Субвенцияяс индöм ногöн вуджöдсьöны меставывса бюджетъясö Коми Республикаын Федеральнöй казначействоса веськöдланінлöн тшöтъяс вылö, кутшöмъясöс восьтöма меставывса бюджетъяс олöмö пöртöмсö касса пыр могмöдöм вылö.

5. Меставывса асвеськöдлан органъяс Коми Республикаса каръясын да районъясын Коми Республикаса сьöм овмöс министерстволöн сьöм овмöсöн веськöдланінъяскöд (юкöнъяскöд) сёрнитчöмöн быд тöлысь, отчётнöй тöлысь бöрся тöлысьлöн 10 лунöдз сетöны Коми Республикаса йöзлысь дзоньвидзалун видзан министерствоö отчёт сьöм рöскодуйтöм йылысь, мый сетöма субвенцияяс вылö Коми Республикаса йöзлысь дзоньвидзалун видзан министерстволöн тшöктöдöн вынсьöдöм пöрадок да форма серти Коми Республикаса сьöм овмöс министерствокöд сёрнитчöм серти.
6. Субвенцияяс вылö сетöм сьöм торъя мог вылö видзöм бöрся видзöдöны Россия Федерацияса законодательство серти.

7. Тайö Правилöясöн вöдитчöмкöд йитчöм юалöмъяс кузя гöгöрвоöдöмъяссö сетö Коми Республикаса сьöм овмöс министерство.

ВЫНСЬÖДÖМА

Коми Республикаса Правительстволöн

2008 во февраль 29 лунся 40 №-а шуöмöн

(2 №-а содтöд)

Йöзлысь дзоньвидзалун видзан муниципальнöй системаысь фельдшерско-акушерскöй пунктъясса, регыдъя медицинскöй отсöг сетан учреждениеясса да подразделениеясса медицинскöй персоналлы 

сьöм мынтан

ПÖРАДОК
1. Тайö Пöрадокыс ладмöдö сьöм мынтöм кузя юалöмъяс йöзлысь дзоньвидзалун видзан муниципальнöй системаысь фельдшерско-акушерскöй пунктъясса медицинскöй персоналлы (фельдшерско-акушерскöй пунктъясса веськöдлысьяслы, фельдшеръяслы, акушеркаяслы, медицинскöй сестраяслы, сы лыдын патронажнöй медицинскöй сестраяслы) да регыдъя медицина отсöг сетан учреждениеясса да подразделениеясса врачьяслы, фельдшеръяслы (акушеркаяслы), медицинскöй сестраяслы (водзö – медицинаын уджалысьяс).

2. Медицинаын уджалысьяслы сьöм мынтöм вылö подулöн лоö муниципальнöй юкöнын йöзлысь дзоньвидзалун видзöмöн веськöдлан органса юрнуöдысьлöн либö шöр районнöй больничаса юралысь врачлöн тшöктöд.

3. Медицинаын уджалысьяслы сьöмсö арталöны торъя ведомосьтъясын быд тöлысь артасян кадколастö уджалан кадлы пропорциональнöя.

4. Коми Республикаса Правительствоöн урчитöм сьöм вылö медицинаын уджалысьяслы оз артавсьыны мукöд доплата да сьöм содтöд, районса коэффициентъясысь öтдор, кутшöмъясöс лöсьöдöма СССР-са государственнöй власьт органъяслöн либö федеральнöй государственнöй власьт органъяслöн решениеясöн Ылі Войвылын да сыкöд öткодялöм местаясын уджалöмысь.

5. Тайö Пöрадокöн вöдитчöмкöд йитчöм юалöмъяс кузя гöгöрвоöдöмъяссö сетö Коми Республикаса йöзлысь дзоньвидзалун видзан министерство.
Комиöдіс   Афанасьева      9 004 пас

